
Կ Ա Ն Ո Ն Ա Դ Ր ՈՒ Թ Յ ՈՒ Ն
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅԱՆ ԲԱԺՆԻ
I. ԸՆԴՀԱՆՈՒՐ ԴՐՈՒՅԹՆԵՐ
1. Միջազգային համագործակցության բաժինը (այuուհետ` Բաժին) հանդիսանում է Հայաստանի Հանրապետության սննդամթերքի անվտանգության տեսչական մարմնի (այuուհետ` Տեսչական մարմին) կառուցվածքային uտորաբաժանումը։
2. Բաժինն իր գործունեության ընթացքում ղեկավարվում է Հայաստանի Հանրապետության Սահմանադրությամբ, Հայաստանի Հանրապետության օրենքներով, Հայաստանի Հանրապետության կառավարության և Հայաստանի Հանրապետության վարչապետի որոշումներով, սույն կանոնադրությամբ, Տեսչական մարմնի կառավարման խորհրդի որոշումներով և Տեսչական մարմնի ղեկավարի հրամաններով:

3. Բաժնի կանոնադրությունը հաստատում, փոփոխում և ուժը կորցրած է ճանաչում Տեսչական մարմնի ղեկավարը:

II. ԲԱԺՆԻ ԽՆԴԻՐՆԵՐԸ
4. Բաժնի հիմնական խնդիրներն են՝
1) իր իրավասությունների շրջանակներում` Տեսչական մարմնի հետագա զարգացման նպատակով, օտարերկրյա պետությունների լիազոր մարմինների և միջազգային կազմակերպությունների անասնաբուժության, սննդամթերքի և կերի անվտանգության, բուսասանիտարիայի ոլորտներում համագործակցության հաստատումը, ընդլայնումը և ամրապնդումը.
2) oտարերկրյա պետությունների լիազոր մարմինների և միջազգային կազմակերպությունների հետ Տեսչական մարմնի փոխհարաբերությունների ապահովումը, համագործակցության ձևավորումը և խթանումը, համատեղ և ներդրումային ծրագրերի իրականացումը. 
3) Հայաստանի Հանրապետության օրենսդրությամբ սահմանված այլ նպատակներ։
III. ԲԱԺՆԻ ԳՈՐԾԱՌՈՒՅԹՆԵՐԸ
5. Բաժնի հիմնական գործառույթներն են`

1) իրականացնում է oտարերկրյա պետություններում սննդամթերքի և կերի անվտանգության, անասնաբուժության և բուսասանիտարիայի ոլորտներում առկա ժամանակակից մեթոդների ուuումնաuիրություն, վերլուծություն.
2) մասնակցում է սննդամթերքի և կերի անվտանգության, անասնաբուժության և բուսասանիտարիայի ոլորտներին վերաբերվող համաձայնագրերի շուրջ բանակցություններին և քննարկումներին.
3) մասնակցում է Տեսչական մարմնի և միջազգային ու օտարերկրյա դոնոր կազմակերպությունների միջազգային ծրագրերի հետ կապված համագործակցության աշխատանքների իրականացման ապահովմանը.

4) ապահովում է Տեսչական մարմնի փոխհարաբերությունները դիվանագիտական ներկայացուցչությունների, Հայաստանի Հանրապետության արտաքին գործերի նախարարության, օտարերկրյա պետությունների լիազոր մարմինների և միջազգային կազմակերպությունների հետ.
5) կարծիք է տալիս սննդամթերքի և կերի անվտանգության, անասնաբուժության և բուսասանիտարիայի ոլորտներում կնքվող միջազգային պայմանագրերի վերաբերյալ.

6) իրականացնում է համապատասխան իրավական ակտերի, փաստաթղթերի, ինչպես նաև օտարերկրյա պետություններից և միջազգային կազմակերպություններից ստացված փաստաթղթերի թարգմանություններ.

7) կազմակերպում է սննդամթերքի և կերի անվտանգության, անասնաբուժության և բուսասանիտարիայի ոլորտներում միջազգային լավագույն փորձի ճանաչմանն ուղղված դասընթացների և սեմինարների աշխատանքները. 

8) կազմակերպում է օտարերկրյա պատվիրակությունների հանդիպմանն ուղղված աշխատանքները (օրակարգի կազմում, դիմավորում, հանդիպումների նախօրոք երկկողմանի համաձայնեցում, անցկացում և արարողակարգի ապահովում). 

9) իրականացնում է օտարերկրյա պետությունների սննդամթերքի և կերի անվտանգության, անասնաբուժության և բուսասանիտարիայի օրենսդրության փոփոխությունների վերաբերյալ տեղեկատվության հավաքագրում, ուսումնասիրություն. .
10) նախապատրաստում է Տեսչական մարմնի աշխատակիցների գործուղումների համար անհրաժեշտ փաստաթղթերը և ներկայացնում իրավասու մարմիններին.
11) իրականացնում է Տեսչական մարմնի աշխատակիցների արտասահմանյան գործուղումների վերաբերյալ հաշվետվությունների հավաքագրում.  

12) ապահովում է Տեսչական մարմնի պաշտոնական կայքէջում տեղադրվող նյութերի թարգմանություն. 

13) մասնակցում է օտարերկրյա պետությունների լիազոր մարմինների և միջազգային կազմակերպությունների սննդամթերքի և կերի անվտանգության, անասնաբուժության և բուսասանիտարիայի ոլորտների համագործակցությանն ուղղված աշխատանքներին, հանդիպումներին. 
14) մասնակցում է Տեսչական մարմնի կողմից վարվող էլեկտրոնային տեղեկատվական բազաների վարման աշխատանքներին.
15) իրականացնում է Հայաuտանի Հանրապետության oրենuդրությամբ,  ինչպես նաև Տեսչական մարմնի և սույն կանոնադրություններով իրեն վերապահված այլ լիազորություններ:
IV. ԲԱԺՆԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ ԵՎ ՂԵԿԱՎԱՐՈՒՄԸ

6. Բաժինը ղեկավարում է Բաժնի պետը:

7. Բաժնի պետը`

1) իրականացնում է իր պաշտոնի անձնագրով իրեն վերապահված լիազորությունները.
2) կատարում է Տեսչական մարմնի ղեկավարի կողմից իր լիազորությունների սահմաններում տրված հանձնարարականները:

8. Բաժնի կողմից պատրաստված ներքին գրությունները ստորագրվում են Բաժնի պետի, իսկ վերջինիս բացակայության դեպքում նրան փոխարինողի կողմից:

